ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

2005 ԹՎԱԿԱՆԻ ԴԵԿՏԵՄԲԵՐԻ 29-Ի N 2335-Ն ՈՐՈՇՄԱՆ ՄԵՋ 

ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Անհրաժեշտությունը. 

Նախագծի ընդունման անհրաժեշտությունը պայմանավորված է պետական մարմինների գործառութային լիազորությունները և այդ կապակցությամբ պաշտոնական փաստաթղթաշրջանառության ծավալները օպտիմալացնելու և այդ նպատակով արտասահմանյան գործուղումների հետ կապված կարգավորումները վերանայելու անհրաժեշտությամբ: Նախատեսվում են որոշակի փոփոխություններ և լրացումներ ՀՀ վարչապետի 2018 թվականի սեպտեմբերի 19-ի N 1230-Ն որոշման մեջ, և դրան համապատասխան նախատեսվում է հստակեցնել նաև ՀՀ կառավարության 2005 թվականի դեկտեմբերի 29-ի N 2335-Ն որոշման կարգով գործուղման ծախսերի հատուցման ընթացակարգերը:

2. Ընթացիկ իրավիճակը և խնդիրները.
ՀՀ պետական բյուջեով արտասահմանյան պաշտոնական գործուղումների համար նախատեսված միջոցների հաշվին իրականացվող գործուղումների ծախսերի ֆինանսավորումն իրականացվում է ՀՀ պետական բյուջեում առանձին տողով արտացոլվող կենտրո​նացված ֆոնդի՝ 1185 ծրագրի 11002՝ Արտասահմանյան պաշտոնական գործուղումներ միջոցառման գծով նախատեսված միջոցների հաշվին:
Գործող իրավական կարգավորումների համաձայն պաշտոնատար անձանց, ինչպես նաև հանրային ծառայողների՝ պետական բյուջեի միջոցների հաշվին իրականացվող արտասահմանյան գործուղումների վերաբերյալ որոշումը ընդունում է ՀՀ վարչապետը: 
ՀՀ պետական բյուջեով արտասահմանյան պաշտոնական գործուղումների համար նախատեսված 1185 ծրագրի 11002 միջոցառման գծով նախատեսված միջոցներից հատկացումներն իրականացվում են ՀՀ կառավարության 2022 թվականի դեկտեմբերի 29-ի N 2111-Ն որոշման 3-րդ կետի 13-րդ ենթակետի համաձայն (միջծրագրային վերաբաշխում իրականացնելու նպատակով)՝ հիմք ընդունելով արտասահմանյան գործուղման մասին ՀՀ վարչապետի համապատասխան որոշման հիման վրա ներկայացված ֆինանսավորման հայտերը: 
ՀՀ վարչապետի 2018 թվականի սեպտեմբերի 19-ի N 1230-Ն որոշման մեջ առաջարկվող կարգավորումների փոփոխությունների արդյունքում անհրաժեշտություն է առաջանում վերանայելու նաև գործուղումների հետ կապված ծախսերի հատուցման ընթացակարգերը:
3. Կարգավորման նպատակը և ակնկալվող արդյունքը. 
ՀՀ ֆինանսների նախարարությունը նախատեսում է արտասահմանյան գործուղումների ծախսերի ֆինանսավորման նպատակով ՀՀ պետական բյուջեում առանձին միջոցառման տեսքով կենտրոնացված միջոցները բաշխել և համապատասխանաբար նախատեսել հանրային իշխանության մարմինների պահպանման ծախսերում, այնպես որ ցանկացած մարմնի պաշտոնյայի արտասահմանյան գործուղման ֆինանսավորումն իրականացվի տվյալ մարմնի պահպանման ծախսերում արտասահմանյան գործուղումների համար նախատեսված միջոցների հաշվին, ինչպես դա արվում է ներքին գործուղումների դեպքում: 
Արտասահմանյան գործուղումների ծախսերը կշարունակվեն հատուցվել ՀՀ կառավարության 2005 թվականի դեկտեմբերի 29-ի N 2335-Ն որոշման 1-ին կետի «ա» ենթակետով հաստատված «Գործուղման մեկնած աշխատողների գործուղման ծախսերի չափերի հաշվարկման և հատուցման վճարման» Կարգին համապատասխան: Սույն նախագծով առաջարկվող փոփոխությունը նպատակ ունի հստակեցնելու պետական բյուջեի միջոցների հաշվին իրականացվող արտասահմանյան գործուղումների ծախսերի հատուցման ընթացակարգերը: 
4. Նախագծի մշակման գործընթացում ներգրավված ինստիտուտները.

Նախագիծը մշակվել է Հայաստանի Հանրապետության ֆինանսների նախարարության կողմից:

5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.

«Հայաստանի Հանրապետության վարչապետի 2018 թվականի սեպտեմբերի 19-ի N 1230-Ն որոշման մեջ փոփոխություններ և լրացում կատարելու մասին» ՀՀ վարչապետի որոշման Նախագծի ընդունման հետ կապված անհրաժեշտություն է առաջանում կատարելու փոփոխություն նաև Հայաստանի Հանրապետության կառավարության 2005 թվականի դեկտեմբերի 29-ի N 2335-Ն որոշման մեջ, լրացումներ` Հայաստանի Հանրապետության կառավարության 2018 թվականի նոյեմբերի 8-ի N 1239-Ն որոշման մեջ, Հայաստանի Հանրապետության կառավարության 2018 թվականի հունիսի 15-ի N 706-Ն որոշման մեջ: 
Փոփոխությունները ներկայացվում են փաթեթի տեսքով:
6. Նախագծերի ընդունման առնչությամբ այլ իրավական ակտերի ընդունման անհրաժեշտության մասին.

Նախագծի ընդունումից հետո այլ իրավական ակտերի նախագծերի մշակման և ընդունման անհրաժեշտությունը բացակայում է:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագծերի փաթեթը մշակվել է Հայաստանի Հանրապետության կառավարության 2022 թվականի մայիսի 13-ի N 691-Լ որոշման 1-ին հավելվածով հաստատված Հանրային կառավարման բարեփոխումների ռազմավարության «4. Բարեփոխումների 2022-2024թթ օրակարգ» բաժնի 42-րդ կետի 2-րդ ենթակետի շրջանակներում («Կառավարության գործունեության ընթացակարգերի վերանայում՝ ապահովելով ռեսուրսների և ժամանակի օպտիմալ բաշխում դրված նպատակների հասնելու համար»):
